
Ágrip	  

Leikur	  ungra	  barna	  er	  sjálfsprottinn	  og	  skemmtilegast	  finnst	  þeim	  að	  leika.	  Börn	  læra	  í	  

gegnum	  leik	  og	  hreyfing	  er	  þeim	  mikilvæg	  leið	  til	  þroska	  og	  tjáningar.	  Leikskólinn	  er	  fyrsta	  

skólastigið	  og	  aukin	  krafa	  er	  í	  samfélaginu	  um	  formlegt	  nám	  í	  leikskólanum.	  Margs	  konar	  

námsefni	  er	  í	  boði	  fyrir	  leikskólabörn	  og	  mikilvægt	  er	  að	  velja	  það	  sem	  hentar	  þeim	  best.	  

Viðfangsefni	  ritgerðarinnar	  er	  tjáning	  og	  hreyfing,	  leikur	  og	  kennsluaðferðin	  Leikur	  að	  

læra.	  Fjallað	  er	  um	  orðaforða	  og	  tjáningu	  ungra	  barna	  og	  hreyfiþroska	  og	  hreyfingu.	  

Orðaforði	  eykst	  hratt	  hjá	  ungum	  börnum	  og	  þau	  tjá	  sig	  í	  hreyfingu.	  Síðan	  er	  umfjöllun	  um	  

leik,	  hreyfingu,	  hlutverk	  kennara	  í	  námi	  barna	  og	  samantekt	  á	  því.	  Leikurinn	  er	  aðal	  

námsleið	  barna,	  hreyfing	  eykur	  alhliða	  þroska	  þeirra	  og	  hlutverk	  kennara	  er	  mikilvægt.	  
Kynnt	  er	  uppbygging	  Leikur	  að	  læra,	  æfingasafn	  og	  námskeið,	  náms	  og	  þroskaþættirnir	  

stærðfræði,	  íslenska/bókstafir	  og	  hljóð,	  litir	  og	  form	  og	  samantekt	  á	  því	  og	  Leikur	  að	  læra	  
sem	  leið	  til	  að	  efla	  tjáningu	  og	  hreyfingu	  ungra	  barna.	  

Markmiðið	  er	  að	  sýna	  fram	  á	  gildi	  leiks	  og	  hreyfingar	  fyrir	  nám	  ungra	  barna	  og	  hvernig	  

hægt	  er	  að	  efla	  tjáningu	  og	  hreyfingu	  barna	  með	  kennsluaðferðinni	  Leikur	  að	  læra.	  
Niðurstöður	  ritgerðarinnar	  eru	  einkum	  þær	  að	  leikur	  og	  hreyfing	  hafa	  mjög	  mikið	  gildi	  

fyrir	  nám	  ungra	  barna	  og	  með	  kennsluaðferðinni	  Leikur	  að	  læra	  er	  hægt	  að	  efla	  tjáningu	  
og	  hreyfingu	  ungra	  barna	  á	  ýmsan	  hátt.	  

Formáli	  

Tilgangur	  þessa	  lokaverkefnis	  er	  að	  varpa	  ljósi	  á	  gildi	  leiks	  og	  hreyfingar	  fyrir	  nám	  ungra	  
barna	  og	  kynnast	  kennsluaðferðinni	  Leikur	  að	  læra.	  Þar	  sem	  ég	  er	  leikskólakennari	  langaði	  

mig	  til	  þess	  að	  skrifa	  um	  eitthvað	  sem	  gæti	  nýst	  mér	  í	  starfi	  með	  yngstu	  börnum	  leik-‐

skólans.	  Með	  auknum	  kröfum	  um	  formlegt	  nám	  í	  leikskóla	  og	  aukið	  framboð	  á	  námsefni	  
fyrir	  leikskólabörn	  er	  oft,	  í	  dagsins	  önn	  erfitt	  að	  rýna	  í	  gæði	  og	  innihald	  efnisins.	  Þessi	  

ritgerð	  hefur	  gefið	  mér	  gott	  tækifæri	  til	  þess.	  Með	  hjálp	  ýmissa	  aðila	  fór	  ritgerðinn	  í	  þann	  

farveg	  sem	  stefnt	  var	  að.	  Ég	  vil	  þakka	  Bryndísi	  Garðarsdóttur,	  lektor,	  fyrir	  aðstoðina	  og	  

ráðleggingarnar.	  Einnig	  vil	  ég	  þakka	  fjölskyldu	  minni	  fyrir	  hvatninguna	  og	  stuðninginn.	  

Þetta	  lokaverkefni	  er	  samið	  af	  mér	  undirrituðum.	  Ég	  hef	  kynnt	  mér	  Siðareglur	  Háskóla	  

Íslands	  (2003,	  7.	  nóvember,	  http://www.hi.is/is/skolinn/sidareglur)	  og	  fylgt	  þeim	  
samkvæmt	  bestu	  vitund.	  Ég	  vísa	  til	  alls	  efnis	  sem	  ég	  hef	  sótt	  til	  annarra	  eða	  fyrri	  eigin	  

verka,	  hvort	  sem	  um	  er	  að	  ræða	  ábendingar,	  myndir,	  efni	  eða	  orðalag.	  Ég	  þakka	  öllum	  

sem	  lagt	  hafa	  mér	  lið	  með	  einum	  eða	  öðrum	  hætti	  en	  ber	  sjálf(ur)	  ábyrgð	  á	  því	  sem	  
missagt	  kann	  að	  vera.	  Þetta	  staðfesti	  ég	  með	  undirskrift	  minni.	  

	  

Reykjavík,	  ____.__________________	  20__	  

	  

_________________________________	   _________________________________	  

1 Inngangur	  

Í	  starfi	  mínu	  sem	  leikskólakennari	  hef	  ég	  fundið	  fyrir	  auknum	  kröfum	  um	  formlegt	  nám	  

þar	  sem	  ýmis	  konar	  námsefnispakkar	  eru	  innleiddir	  eða	  keyptir	  inn	  í	  leikskólann	  með	  það	  

að	  markmiði	  að	  þjálfa	  ákveðna	  námsþætti.	  Dæmi	  um	  þetta	  er	  námsefnið	  Stig	  af	  stigi	  þar	  

sem	  markmiðið	  er	  að	  auka	  félagsfærni	  barna,	  Lærum	  og	  leikum	  með	  hljóðin	  er	  námsefni	  
sem	  á	  að	  auka	  hljóðkerfisvitund	  barna,	  Orðaspjall	  hefur	  það	  að	  markmiði	  að	  auka	  orða-‐

forða	  barna	  og	  Leikur	  að	  læra	  er	  nýtt	  námsefni	  þar	  sem	  ákveðnir	  námsþættir	  eru	  kenndir	  í	  

gegnum	  leiki	  og	  hreyfingu.	  Af	  reynslu	  minni	  sem	  leikskólakennari	  þá	  veit	  ég	  að	  dagleg	  
umönnun	  yngstu	  barna	  leikskólans,	  þeim	  sem	  eru	  á	  aldrinum	  2-‐3	  ára,	  svo	  sem	  svefn,	  

bleiuskipti	  og	  matartími	  tekur	  mikinn	  tíma.	  Þess	  vegna	  finnst	  mér	  mikilvægt	  að	  vanda	  val	  

á	  verkefnum	  handa	  þeim	  og	  kynna	  mér	  þau	  vel.	  Leikurinn	  er	  sagður	  aðalnámsleið	  barna	  

og	  samkvæmt	  Aðalnámskrá	  leikskóla	  (2011:32-‐45)	  getur	  leikur	  bæði	  verið	  markmið	  og	  
leið	  í	  leikskólastafinu.	  Enn	  fremur	  er	  þar	  sagt	  að	  hreyfing	  veiti	  gleði	  og	  ánægju	  og	  í	  gegn-‐

um	  hana	  læri	  börn	  og	  því	  eigi	  þau	  að	  fá	  tækifæri	  til	  að	  hreyfa	  sig	  frjálst	  og	  taka	  þátt	  í	  

skipulagðri	  hreyfingu.	  Því	  velti	  ég	  fyrir	  mér	  hvað	  og	  hvernig	  yngstu	  börn	  leikskólans	  geta	  
lært	  í	  gegnum	  leik	  og	  hreyfingu.	  

Markmið	  mitt	  er	  að	  varpa	  ljósi	  á	  gildi	  leiks	  og	  hreyfingar	  fyrir	  nám	  ungra	  barna	  og	  

skoða	  hvernig	  námsefnið	  Leikur	  að	  læra	  getur	  verið	  leið	  til	  þess	  að	  efla	  tjáningu	  og	  hreyf-‐
ingu	  barna.	  Til	  þess	  að	  kynna	  mér	  efnið	  ákvað	  ég	  að	  skoða	  fyrst	  hvernig	  börn	  læra	  í	  gegn-‐

um	  leik	  og	  hreyfingu.	  Einnig	  vildi	  ég	  vita	  hvernig	  námsefnið	  Leikur	  að	  læra	  gæti	  verið	  leið	  

til	  þess	  að	  efla	  tjáningu	  og	  hreyfingu	  ungra	  barna	  svo	  hægt	  væri	  að	  nota	  það	  á	  markvissan	  

hátt	  með	  yngstu	  börnum	  leikskólans.	  

Ritgerðin	  skiptist	  í	  þrjá	  meginkafla	  þar	  sem	  fyrst	  verður	  fjallað	  um	  tjáningu	  og	  hreyf-‐

ingu	  ungra	  barna,	  tjáningu	  og	  orðaforða	  og	  síðan	  hreyfiþroska	  og	  hreyfingu.	  Þá	  tekur	  við	  

umfjöllun	  um	  leik,	  hreyfingu	  og	  hlutverk	  kennara	  í	  námi	  barna.	  Eftir	  samantekt	  á	  því	  er	  
kynnt	  kennsluaðferðin	  Leikur	  að	  læra,	  uppbygging	  námsefnisins,	  æfingasafn	  og	  námskeið,	  

náms	  og	  þroskaþættirnir	  stærðfræði,	  íslenska/bókstafir	  og	  hljóð,	  litir	  og	  form	  og	  saman-‐

tekt	  á	  þeim	  og	  síðan	  hvernig	  nýta	  megi	  aðferðir	  Leikur	  að	  læra	  til	  að	  efla	  tjáningu	  og	  
hreyfingu	  ungra	  barna.	  Í	  lokin	  koma	  niðurstöður	  og	  umræða	  þar	  sem	  dregið	  er	  saman	  það	  

sem	  stendur	  upp	  úr.	  

Á	  þennan	  hátt	  vonast	  ég	  til	  að	  fá	  betri	  sýn	  á	  hvernig	  leikur	  og	  hreyfing	  geta	  verið	  
námsleið	  fyrir	  yngstu	  börn	  leikskólans	  og	  um	  leið	  gert	  mig	  að	  betri	  og	  faglegri	  leikskóla-‐

kennara.	  

2 Tjáning	  og	  hreyfing	  

Að	  hafa	  góðan	  mál-‐	  og	  hreyfiþroska	  er	  mjög	  mikilvægt	  fyrir	  allan	  alhliða	  þroska.	  Segja	  má	  

að	  þroski	  barna	  einkennist	  af	  þekkingu	  og	  líkamlegu	  atgervi.	  Hann	  er	  háður	  erfðafræði-‐

legum	  þáttum	  og	  tengist	  þroska	  líkamans.	  Þekkingu	  má	  aftur	  á	  móti	  skilgreina	  sem	  ýmsar	  

breytingar	  á	  hegðun	  einstaklings	  sem	  verður	  fyrir	  áhrifum	  frá	  umhverfinu	  og	  þá	  reynslu	  
sem	  hann	  fær	  af	  því.	  Báðir	  þessir	  þættir,	  þekking	  og	  líkamlegt	  atgervi	  eru	  samsíða	  og	  leiða	  

að	  auknum	  þroska	  barna.	  Jafnframt	  er	  þroski	  barna	  að	  einhverju	  leyti	  háður	  samspili	  

líkama	  og	  umhverfis	  (Gundersen,	  1993:17).	  

Málþroski	  barna	  er	  ferli	  sem	  miklivægt	  er	  að	  gangi	  vel	  fyrir	  sig	  vegna	  þess	  að	  hann	  

getur	  haft	  áhrif	  á	  lífið,	  allt	  fram	  á	  fullorðinsár.	  Það	  skiptir	  miklu	  máli	  fyrir	  börn	  að	  ná,	  strax	  
á	  leikskólaaldri,	  góðu	  valdi	  á	  því	  máli	  sem	  talað	  er	  í	  kringum	  þau	  á	  heimili	  og	  í	  skóla.	  Að	  

geta	  tjáð	  sig	  með	  orðum	  um	  þarfir	  sínar,	  hugsanir	  og	  langanir,	  skilið	  og	  nýtt	  sér	  viðbrögð	  
og	  svör	  við	  óteljandi	  spurningum	  í	  samræðum	  við	  aðra	  og	  tekið	  þátt	  í	  því	  sem	  verið	  er	  að	  
fást	  við	  gerir	  kröfur	  um	  þekkingu	  á	  málinu.	  Auk	  þess	  er	  málið	  mikilvægasta	  verkfæri	  eigin	  

hugsunar	  og	  hefur	  þar	  af	  leiðandi	  áhrif	  á	  sjálfsmynd	  og	  líðan.	  Í	  gegnum	  samræður	  við	  
annað	  fólk	  er	  hægt	  að	  vita	  hvað	  aðrir	  eru	  að	  hugsa	  og	  hegða	  sér	  samkvæmt	  því.	  Góður	  
málþroski	  er	  einnig	  undirstaða	  lestrarnáms	  og	  lesskilnings	  og	  hefur	  þannig	  áhrif	  á	  allt	  

almennt	  nám	  (Hrafnhildur	  Ragnarsdóttir,	  2013:16).	  Það	  er	  þess	  vegna	  nauðsynlegt	  að	  
þekkja	  vel	  ferli	  málþroskans	  og	  örva	  barnið	  í	  samræmi	  við	  aldur	  þess	  og	  þroska.	  

Máltakan	  krefst	  þess	  að	  mikið	  sé	  talað	  við	  börn	  og	  að	  sett	  séu	  orð	  á	  hlutina	  því	  ekki	  er	  

nóg	  að	  vera	  aðeins	  með	  líffræðilegan	  búnað	  til	  að	  geta	  talað.	  Það	  þarf	  að	  örva	  hann	  svo	  

að	  máltakan	  gangi	  vel	  fyrir	  sig.	  Á	  máltökuskeiði	  verða	  börn	  að	  læra	  málið	  og	  hafa	  þau	  til	  

þess	  ákveðinn	  tíma.	  Næstum	  öll	  börn	  ná	  valdi	  á	  móðurmáli	  sínu	  á	  stuttum	  tíma	  og	  eru	  
altalandi	  um	  5-‐6	  ára	  aldur.	  Því	  hafa	  börn	  á	  þessu	  aldursskeiði	  náð	  að	  mestu	  leyti	  valdi	  á	  

málkerfinu	  þó	  enn	  eigi	  þau	  eftir	  að	  fá	  meiri	  orðaforða	  og	  tileinka	  einhverjar	  reglur	  
málsins.	  Börn	  eru	  samt	  misfljót	  til	  máls	  og	  aldur	  þeirra	  segir	  ekki	  nákvæmlega	  til	  um	  

málþroska	  þeirra	  (Sigríður	  Sigurjónsdóttir,	  2005:636).	  

Það	  er	  frekar	  flókið	  fyrir	  börn	  að	  læra	  tungumálið	  þó	  það	  líti	  út	  fyrir	  að	  gerast	  sjálf-‐
krafa	  og	  vera	  auðvelt.	  Þegar	  börn	  eru	  í	  máltökuferlinu	  læra	  þau	  orð,	  merkingu	  þeirra,	  

framburð	  og	  beygingar.	  Þau	  læra	  hvernig	  tengja	  má	  orðin	  í	  setningar	  og	  flétta	  þeim	  saman	  

til	  að	  fá	  eina	  heild,	  t.d.	  þegar	  verið	  er	  að	  segja	  frá	  einhverju.	  Auk	  þess	  læra	  þau	  óskráðar	  
reglur	  og	  venjur	  um	  málsnið	  en	  allir	  þættir	  málþroska	  eru	  bæði	  undir	  áhrifum	  frá	  með-‐

fæddum	  eiginleikum	  og	  uppeldisáhrifum	  (Hrafnhildur	  Ragnarsdóttir,	  2004:9).	  

Það	  sem	  er	  mest	  áberandi	  og	  einkennir	  hegðun	  barna	  er	  hreyfing.	  Að	  ná	  færni	  í	  að	  

ganga	  er	  stór	  áfangi	  hjá	  öllum	  börnum.	  Að	  halda	  á	  pensli,	  klippa	  með	  skærum	  og	  reima	  
skó	  sýnir	  meðal	  annars	  hvernig	  hreyfiþroski	  þróast	  hjá	  börnum	  (Gordon	  og	  Williams-‐	  

Browne,	  1996).	  Hreyfing	  er	  mikilvægur	  partur	  í	  lífi	  barna.	  Næstum	  allar	  athafnir	  sem	  börn	  

gera	  á	  einum	  degi	  eru	  líkamlegar	  og	  tengjast	  hreyfiþroskanum.	  Börn	  eru	  alltaf	  á	  hreyfingu	  
við	  að	  leika	  og	  læra	  nýja	  hluti.	  Hreyfing	  er	  leið	  barna	  til	  að	  tjá	  sig,	  sýna	  tilfinningar,	  kanna	  

heiminn	  og	  sjálfan	  sig	  (Moen	  og	  Jacobsen,	  2007).	  

Þannig	  nota	  ung	  börn	  líkamann	  til	  að	  tjá	  sig.	  Samkvæmt	  rannsókn	  Hrannar	  Pálma-‐

dóttur	  og	  Guðrúnar	  Bjarnadóttur	  (2012:45)	  eru	  líkami	  barna,	  hreyfing	  þeirra	  og	  notkun	  á	  
leikföngum	  mikilvægur	  miðill	  félagslegra	  samskipta	  og	  merkingarsköpunar.	  Þessar	  leiðir	  

notuðu	  börnin	  til	  þess	  að	  skapa	  tengsl	  við	  leikfélaga	  og	  hefja	  leik	  en	  jafnframt	  til	  þess	  að	  

herma	  eftir	  leik	  annarra	  barna	  og	  komast	  inn	  í	  leik	  sem	  þegar	  var	  byrjaður.	  

2.1 Orðaforði	  og	  tjáning	  

Á	  leikskólaárunum	  verða	  miklar	  framfarir	  í	  málþroska	  barna	  og	  þau	  læra	  mörg	  ný	  orð,	  að	  
meðaltali	  læra	  þau	  fimm	  ný	  orð	  á	  dag.	  Þegar	  börn	  eru	  á	  aldrinum	  tveggja	  til	  sex	  ára	  læra	  

þau	  um	  10.000	  ný	  orð.	  Á	  hverjum	  degi	  bætast	  orð	  við	  orðaforða	  barna	  sem	  þau	  skilja	  að	  
einhverju	  leiti.	  Síðan	  um	  leið	  og	  börn	  heyra	  orð	  oftar	  og	  í	  mismunandi	  samhengi	  þá	  fá	  þau	  

meiri	  skilning	  á	  orðinu.	  Börn	  skilja	  einnig	  orð	  betur	  með	  því	  að	  bera	  þau	  saman	  við	  þau	  

orð	  sem	  þau	  þekkja	  fyrir	  (Frost,	  Wortham	  og	  Reifel,	  2008:136).	  

Hægt	  er	  að	  skilgreina	  orðaforða	  á	  þann	  hátt	  að	  hann	  standi	  fyrir	  breidd	  og	  dýpt	  allra	  

orða	  sem	  hver	  og	  einn	  kann.	  Öll	  orðin	  sem	  við	  notum,	  þekkjum	  og	  bregðumst	  við	  í	  sam-‐
skiptum	  við	  aðra.	  Breidd	  merkir	  þá	  stærð	  og	  umfang	  orðaforðans	  sem	  við	  höfum	  og	  dýpt	  

segir	  til	  um	  hvaða	  skilning	  við	  höfum	  á	  orðunum	  (Vacca,	  J.,	  Vacca,	  R.,	  Gove,	  Burkey,	  

Lenhart	  og	  McKeon,	  2006:256).	  

Orðaforði	  og	  orðasafn	  eru	  hugtök	  sem	  hljóma	  eins	  en	  eru	  samt	  ólík	  (Sigurður	  

Konráðsson,	  2000:153).	  Svo	  hægt	  sé	  að	  segja	  að	  orð	  sé	  í	  orðaforða	  einhvers	  einstaklings	  

þarf	  merking	  orðsins	  að	  tengjast	  orðinu	  sjálfu.	  Þetta	  er	  mjög	  mikilvægt	  þegar	  lítil	  börn	  eru	  
að	  læra	  ný	  orð	  af	  því	  það	  er	  ekki	  nóg	  að	  læra	  orðin	  heldur	  verður	  að	  læra	  þá	  merkingu	  og	  

hugtök	  sem	  þau	  standa	  fyrir.	  Best	  er	  að	  börnin	  upplifi	  sjálf	  þ.e.	  fái	  að	  sjá	  eða	  þreifa	  á	  því	  

sem	  orðið	  merkir	  og	  þannig	  mynda	  tengsl	  milli	  orðs	  og	  merkingar	  (Guðmundur	  B.	  

Kristmundsson,	  2000:81).	  Vitsmunaþroski	  barna	  eflist	  þegar	  þau	  aðlagast	  umhverfi	  sínu	  
og	  auka	  skilning	  sinn	  á	  því.	  Börn	  eru	  forvitin	  og	  námsfús	  og	  ögra	  sjálfum	  sér	  sífellt.	  Greind	  

og	  þroski	  er	  samkvæmt	  Piaget	  jafnvægi	  milli	  ákveðinna	  þátta.	  Svo	  börn	  uppskeri	  visku	  

þurfa	  þau	  að	  byggja	  þekkingu	  sína	  á	  einhverri	  reynslu	  og	  til	  þess	  að	  reynslan	  sé	  merkingar-‐
bær	  þurfa	  þau	  að	  öðlast	  hana	  upp	  á	  eigin	  spýtur	  (Shaffer	  og	  Kipp,	  2007:224).	  Á	  meðan	  

hugtakið	  orðaforði	  er	  safn	  orða	  sem	  einstaklingur	  kann	  er	  orðasafn	  öll	  þau	  orð	  sem	  

finnast	  í	  íslensku,	  gömul	  og	  ný	  (Sigurður	  Konráðsson,	  2000:153).	  

2.2 Hreyfiþroski	  og	  hreyfing	  

Hreyfiþroska	  er	  hægt	  að	  skilgreina	  sem	  aldurstengdar	  breytingar	  og	  aukna	  færni.	  Hann	  er	  

ákveðið	  ferli	  sem	  veldur	  því	  að	  börn	  öðlast	  færni	  í	  að	  mynda	  hreyfingar	  ásamt	  því	  að	  auka	  
færni	  sína	  (Hermundur	  Sigmundsson,	  1999).	  Hreyfiþroski	  er	  mikilvægur	  hluti	  af	  alhliða	  

þroska	  barna	  og	  jafnframt	  einn	  af	  þeim	  þáttum	  sem	  hafa	  áhrif	  á	  persónuþroska	  barna.	  

Persónuþroskinn	  er	  líkams-‐	  og	  hreyfiþroski,	  vitsmuna-‐,	  	  tilfinninga-‐	  og	  félagsþroski.	  Allir	  
þessir	  þroskaþættir	  eru	  tengdir	  og	  háðir	  hver	  öðrum	  (Moen	  og	  Jacobsen,	  2007).	  

Ylva	  Ellneby	  (1994)	  fjallar	  um	  fjögur	  stig	  í	  þróun	  hreyfingar,	  í	  bókinni	  Barns	  rett	  til	  

utvikling	  hjá	  börnum.	  Fyrsta	  stigið	  er	  viðbragðshreyfing	  þar	  sem	  nýfædd	  börn	  hreyfa	  sig	  
ekki	  meðvitað	  heldur	  eru	  hreyfingarnar	  ósjálfráð	  viðbrögð	  sem	  gerast	  þegar	  barn	  verður	  

fyrir	  áhrifum	  eða	  snertingu	  frá	  öðrum.	  Viðbragðshreyfingarnar	  gefa	  barninu	  á	  þann	  hátt	  

fyrstu	  reynslu	  þess.	  Annað	  stig	  í	  þróun	  hreyfingar	  hjá	  börnum	  kallast	  samræmd	  fylgihreyf-‐
ing	  þar	  sem	  börn	  ráða	  ekki	  við	  að	  aðgreina	  hreyfingarnar	  heldur	  hreyfa	  þau	  bæði	  hendur	  

og	  fætur,	  eða	  allan	  líkamann	  samtímis	  (Ellneby,	  1994:34-‐35).	  

Þriðja	  stigið	  er	  viljastýrð	  hreyfing	  þar	  sem	  hæfni	  barna	  til	  að	  stjórna	  hreyfingum	  eykst	  

vegna	  þess	  að	  þegar	  barn	  er	  virkt	  þá	  þroskast	  stóriheilinn.	  Fjórða	  og	  síðasta	  stigið	  kallast	  

ósjálfráð	  hreyfing.	  Barnið	  þarf	  þá	  ekki	  lengur	  að	  hugsa	  hvernig	  á	  að	  framkvæma	  hreyfing-‐

una	  heldur	  verður	  hún	  sjálfvirk	  við	  endurtekningu	  og	  gerist	  í	  raun	  ósjálfrátt	  eins	  og	  til	  
dæmis	  þegar	  barn	  getur	  hoppað	  á	  meðan	  það	  syngur	  (Ellneby,	  1994:35).	  

Almenn	  hreyfifærni	  er	  öllum	  nauðsynleg	  til	  þess	  að	  geta,	  með	  góðu	  móti,	  tekið	  þátt	  í	  

daglegu	  lífi.	  Erfitt	  getur	  verið	  að	  skilgreina	  almenna	  hreyfifærni	  en	  skortur	  á	  slíkri	  færni	  

getur	  valdið	  því	  lífsgæði	  fólks	  skerðast.	  Meðal	  þess	  sem	  flokkast	  undir	  almenna	  hreyfi-‐
færni	  fólks	  er	  að	  geta	  skriðið,	  gengið	  og	  hlaupið	  ásamt	  færni	  til	  þess	  að	  klæða	  sig	  og	  nota	  

áhöld	  (Hermundur	  Sigmundsson	  og	  Rostoft,	  2003).	  

Börn	  æfa	  fínhreyfingar	  sínar	  til	  dæmis	  með	  því	  að	  púsla,	  teikna	  og	  klippa	  en	  með	  því	  
að	  klifra,	  hoppa,	  róla	  og	  leika	  með	  bolta	  æfa	  þau	  grófhreyfingar	  sínar	  (Gordon	  og	  

Williams-‐Browne,	  1996).	  Allar	  þessar	  hreyfingar	  ásamt	  þeim	  sem	  eru	  nýjar	  fyrir	  börnum	  

krefjast	  mikillar	  þjálfunar	  og	  endurtekningar,	  þar	  til	  þeim	  tekst	  að	  framkvæma	  þær	  (Moen	  

og	  Jacobsen,	  2007).	  

3 Leikur	  

Í	  Aðalnámskrá	  leikskóla	  (2011)	  er	  fjallað	  um	  mikilvægi	  leiks	  en	  þar	  er	  leikur	  sagður	  

órjúfanlegur	  þáttur	  bernskuáranna,	  hann	  sé	  þungamiðja	  leikskólastarfsins	  og	  um	  leið	  

aðalnámsleið	  barna.	  Leikurinn	  skapi	  börnunum	  auk	  þess	  möguleika	  til	  að	  mynda	  félagsleg	  

tengsl	  við	  önnur	  börn,	  fá	  nýjan	  skilning	  og	  nýja	  þekkingu.	  Í	  leiknum	  geri	  þau,	  tilraunir	  með	  
hugmyndir	  sínar,	  vinni	  með	  þær	  og	  jafnframt	  skapist	  vettvangur	  í	  leiknum	  þar	  sem	  spurn-‐

ingar	  vakna	  og	  börn	  kynnast	  því	  að	  leysa	  vandamál	  sem	  upp	  koma	  á	  sínum	  forsendum.	  

Þannig	  öðlist	  þau	  skilning	  og	  nýja	  þekkingu	  (Aðalnámskrá	  leikskóla,	  2011:37).	  Innan	  leik-‐
skólans	  er	  notað	  hugtakið	  frjáls	  leikur	  um	  leik	  barna	  án	  afskipta	  kennara	  en	  um	  leik	  sem	  

stýrður	  er	  af	  kennara	  er	  notað	  hugtakið	  kennarastýrður	  leikur.	  Þetta	  er	  til	  dæmis	  leikur	  

með	  ákveðnum	  reglum.	  Einnig	  er	  talað	  um	  kennslufræðilegan	  leik	  þar	  sem	  leikur	  er	  

notaður	  sem	  námsleið	  með	  kennslufræðilegum	  markmiðum	  (Johnson,	  Christie	  og	  Wardle,	  
2005).	  

Fræðimaðurinn	  Ole	  Frederik	  Lillemyr	  (2009)	  hefur	  í	  bók	  sinni	  Taking	  Play	  Seriously	  

sett	  fram	  góða	  skýringu	  á	  því	  hvað	  leikur	  barna	  er.	  Þar	  fjallar	  hann	  um	  að	  leikurinn	  sé	  
margþættur,	  að	  hann	  feli	  meðal	  annars	  í	  sér	  innihald,	  vandamál,	  meðleikara,	  óskhyggju,	  
nám	  og	  þroska.	  Hann	  telur	  að	  umhverfi	  og	  aðstæður	  innan	  leiks	  þurfi	  að	  vera	  örugg.	  

Barnið	  verði	  að	  hafa	  þar	  pláss	  til	  að	  leika	  sér	  og	  prófa	  að	  setja	  sig	  inn	  í	  ýmis	  konar	  aðstæð-‐
ur.	  Á	  þann	  hátt	  geti	  leikurinn	  að	  gefið	  barninu	  tækifæri	  til	  að	  reyna	  á	  innsæi	  sitt	  og	  

skilning	  í	  áhættulitlum	  aðstæðum.	  

Pramling	  Samuelsson	  og	  Johansson	  (2006)	  segja	  að	  álíta	  megi	  að	  leikur	  sé	  stór	  partur	  

af	  lífi	  barna	  og	  því	  hvernig	  þau	  skilja	  heiminn.	  Í	  leik	  hafa	  börn	  samskipti	  sín	  á	  milli,	  þau	  eru	  

skapandi	  og	  læra	  að	  skilja	  heiminn	  í	  kringum	  sig.	  Á	  milli	  þeirra	  sé	  gagnkvæmur	  skilningur	  
auk	  þess	  sem	  þau	  skipi	  í	  valdahlutverk.	  Leikurinn	  reynir	  að	  öllum	  líkindum	  á	  sköpunargleði	  

barnanna	  og	  hæfni	  til	  þess	  að	  leysa	  úr	  vandamálum.	  Í	  gegnum	  leik	  ná	  börn	  færni	  í	  að	  taka	  
þátt,	  þau	  kynnast	  því	  að	  allir	  hafi	  sama	  rétt	  og	  geti	  látið	  til	  sín	  taka	  í	  leiknum.	  Börn	  læra	  í	  

leik	  hvort	  af	  öðru,	  þau	  verða	  að	  semja	  um	  leikinn	  og	  taka	  tillit	  til	  hvors	  annars.	  Ef	  börn	  á	  

ólíkum	  aldri	  og	  með	  mismunandi	  reynslu	  leika	  sér	  saman	  getur	  myndast	  tækifæri	  til	  þess	  
að	  gera	  tilraunir	  með	  leikinn	  og	  rýmka	  þann	  heim	  sem	  myndast	  í	  honum	  (Pramling	  

Samuelsson	  og	  Johansson,	  2006:52).	  

Með	  leik	  geta	  börn	  aukið	  færni	  sína	  í	  málinu	  og	  talnaskilning.	  Einnig	  geta	  þau	  þroskað	  
með	  sér	  skapandi	  hugsun	  í	  gegnum	  listir	  og	  lausnir	  þrauta.	  Félagslega	  hæfni	  þroska	  börn	  

meðal	  annars	  með	  því	  að	  skiptast	  á	  og	  vera	  samvinnufús.	  Í	  leiknum	  geta	  börn	  þroskað	  

með	  sér	  samhæfingu	  augna	  og	  handa	  og	  í	  gegnum	  fín-‐	  og	  grófhreyfingar	  verður	  líkami	  

barna	  sterkari.	  Grundvallaratriði	  í	  stærðfræði	  svo	  sem	  talnaskilningur,	  flokkunarfærni	  og	  
rúmskyn	  þroskast	  auk	  þess	  í	  leik	  barna.	  Af	  þessu	  má	  sjá	  að	  leikur	  er	  mjög	  mikilvægur	  fyrir	  

börn	  og	  með	  honum	  byggja	  þau	  upp	  þekkingu	  sína	  á	  þeim	  heimi	  sem	  þau	  lifa	  í	  (Hurwitz	  

2002/2003:101-‐102).	  

Í	  leik	  barna	  er	  það	  ferlið	  sem	  skiptir	  mestu	  máli	  og	  virknin	  er	  það	  sem	  gerir	  barnið	  

upptekið	  í	  leiknum.	  Útkoman	  skiptir	  ekki	  svo	  miklu	  máli.	  Upplifanir	  barnsins	  í	  leiknum	  eru	  

margar	  eins	  og	  frelsi	  til	  tilrauna,	  prófa	  sig	  áfram	  og	  mistakast	  sem	  er	  um	  leið	  mikilvægt	  

fyrir	  nám	  og	  þroska.	  Leikur	  vekur	  áhuga	  hjá	  börnum	  og	  þess	  vegna	  er	  hann	  ein	  besta	  leið	  
sem	  hægt	  er	  að	  nota	  til	  að	  ná	  athygli	  þeirra.	  Þau	  verða	  síður	  þreytt	  ef	  notaður	  er	  leikur	  til	  

að	  ná	  athygli	  af	  því	  að	  í	  leiknum	  taka	  þau	  oft	  ekki	  eftir	  endurtekningunum	  og	  því	  sem	  

verið	  er	  að	  leggja	  inn	  (Gundersen,	  1993:19).	  

Því	  er	  nauðsynlegt	  eins	  og	  kemur	  fram	  í	  Aðalnámskrá	  leikskóla	  (2011:37)	  að	  leggja	  

áherslu	  á	  leik	  sem	  megin	  námsleið	  barna.	  Því	  í	  leiknum	  öðlast	  þau	  tækifæri	  til	  þess	  að	  læra	  
og	  skilja	  umhverfi	  sitt,	  tjá	  hugmyndir	  sínar,	  tilfinningar	  og	  reynslu	  auk	  þess	  sem	  þau	  þrói	  

með	  sér	  félagsleg	  tengsl	  við	  önnur	  börn.	  

Samkvæmt	  Pramling	  Samuelsson	  og	  Johansson	  (2006:48-‐49)	  er	  leikur	  mikilvægur	  hluti	  

af	  námsferli	  barna,	  litið	  er	  á	  leik	  og	  nám	  sem	  tengda	  hluti	  og	  í	  námskrám	  leikskóla	  sé	  lögð	  
áhersla	  á	  mikilvægi	  leiks	  fyrir	  þroska	  og	  nám	  barna.	  Auk	  þess	  sem	  verið	  sé	  að	  vernda	  leik-‐
heim	  barna	  með	  því	  að	  leggja	  áherslu	  á	  að	  kennarar	  taki	  ekki	  frá	  börnunum	  viljann	  til	  að	  

leika	  eða	  komi	  í	  veg	  fyrir	  að	  börn	  búi	  til	  sinn	  eigin	  heim	  í	  leik	  sínum	  í	  leikskólanum.	  

3.1 Hreyfing	  

Hreyfing	  skiptir	  mjög	  miklu	  máli	  fyrir	  þroska	  barna	  á	  leikskólaaldri	  og	  stuðlar	  að	  betra	  lífi	  

hjá	  þeim	  alla	  ævi.	  Það	  að	  stunda	  hreyfingu	  getur	  leitt	  til	  heilsubætandi	  hegðunar	  síðar	  í	  
lífinu	  og	  komið	  þannig	  í	  veg	  fyrir	  ýmiss	  konar	  lífsstílssjúkdóma.	  Hreyfing	  auðveldar	  auk	  

þess	  á	  margan	  hátt	  vitsmunalegan	  og	  félagslegan	  þroska	  barna	  vegna	  tengsla	  þroska	  

taugakerfisins	  við	  hreyfingu.	  Börn	  þurfa	  að	  hreyfa	  sig	  bæði	  frjálst	  og	  skipulega	  í	  leikskól-‐
anum	  til	  að	  þroskast	  sem	  best	  (Stork	  og	  Sanders,	  2008:204-‐205).	  Börn	  nota	  hreyfingu	  til	  

að	  sýna	  tilfinningar,	  tjá	  sig	  og	  kanna	  heiminn	  og	  í	  gegnum	  hreyfingu	  kanna	  börn	  sjálfan	  

sig.	  (Moen	  og	  Jacobsen,	  2007).	  

Oft	  er	  hreyfing	  ungra	  barna	  tengd	  þróun	  í	  hreyfiþroska	  og	  hreyfileikjum	  en	  síður	  

tengd	  samskiptum	  og	  leik	  með	  innihaldi	  og	  merkingu	  (Løkken,	  2009;	  Hrönn	  Pálmadóttir	  

og	  Guðrún	  Bjarnadóttir,	  2012:30).	  Í	  hreyfingu	  tengdri	  samskiptum	  og	  leik	  með	  merkingu	  

notar	  barnið	  líkamann,	  skynjun,	  tilfinningu,	  hreyfingar	  og	  hugsanir	  til	  þess	  að	  fást	  við	  

umhverfi	  sitt	  og	  skapar	  í	  ljósi	  reynslu	  sinnar	  merkingu	  (Greve,	  2009;	  Hrönn	  Pálmadóttir	  og	  

Guðrún	  Bjarnadóttir,	  2012:30).	  

Að	  eiga	  góð	  samskipti	  og	  umgangast	  annað	  fólk	  eru	  mikilvægir	  þættir	  sem	  þarf	  að	  

takast	  á	  við	  allt	  lífið.	  Það	  er	  hægt	  að	  læra	  margt	  um	  samskipti	  og	  umgengni	  í	  gegnum	  leik	  

og	  hreyfingu.	  Börn	  öðlast	  margs	  konar	  reynslu	  með	  því	  að	  kanna	  og	  uppgötva	  í	  samskipt-‐

um	  við	  önnur	  börn.	  Markviss	  leikjareynsla	  er	  börnum	  mikilvæg	  vegna	  þess	  að	  hún	  gefur	  
þeim	  tækifæri	  til	  að	  læra	  á	  samskipti	  og	  umgengni	  við	  aðra	  (Johnson,	  Christie	  og	  Wardle,	  

2005).	  

Í	  grein	  Hermundar	  Sigmundssonar	  (2002:40-‐41)	  kemur	  fram	  að	  börn,	  sem	  eiga	  við	  
hreyfivanda	  og	  málörðugleika	  að	  stríða,	  nái	  síður	  þeim	  námskröfum	  sem	  settar	  eru	  í	  skóla	  

og	  þau	  skorti	  einnig	  þá	  líkamlegu	  færni	  sem	  þarf	  til	  þess	  að	  vera	  metin	  til	  jafns	  við	  jafn-‐

aldra	  í	  leik.	  Stundum	  geti	  þetta	  orðið	  það	  slæmt	  að	  hreyfiþroski	  barnsins	  hamli	  barninu	  

líkt	  og	  um	  fötlun	  sé	  að	  ræða.	  Einnig	  að	  meiri	  hætta	  sé	  á	  að	  þessi	  börn	  verði	  fyrir	  einelti	  í	  
skóla	  og	  einangrist.	  

Oft	  verða	  börn	  sem	  eru	  með	  slakan	  hreyfiþroska	  útundan	  í	  leikjum.	  Þeim	  líður	  oft	  eins	  

og	  þau	  séu	  minna	  virði	  en	  hin	  börnin	  og	  draga	  sig	  þá	  út	  úr	  t.d.	  leikjum	  sem	  reyna	  á	  hreyfi-‐
færni.	  Virkni	  barna	  með	  slakan	  hreyfiþroska	  er	  minni	  en	  hjá	  öðrum	  börnum	  en	  þau	  hafa	  

samt	  sem	  áður	  jafn	  mikla	  þörf	  fyrir	  að	  hreyfa	  sig,	  leika	  sér	  og	  vera	  með	  öðrum.	  Hægt	  er	  að	  
hjálpa	  börnum	  með	  slakan	  hreyfiþroska	  með	  því	  að	  fara	  í	  leiki	  og	  gera	  hreyfiæfingar	  á	  
jákvæðan	  hátt	  þannig	  að	  þau	  upplifi	  sig	  góð	  og	  flink	  í	  hreyfingunum	  (Moen	  og	  Jacobsen,	  

2007:275).	  

Gundersen	  (1993:20)	  segir	  að	  þegar	  börn	  taki	  frumkvæði	  í	  leik	  eflist	  sjálfsmynd	  þeirra,	  

en	  það	  er	  hvernig	  barnið	  lítur	  á	  sjálfan	  sig.	  Ef	  börn	  eigi	  í	  nokkrum	  erfiðleikum	  með	  að	  ná	  
valdi	  á	  hreyfingum	  eða	  þeim	  leikjum	  sem	  þau	  læra,	  geta	  þau	  haft	  litla	  sjálfsmynd.	  Þess	  

vegna	  geti	  leikir	  sem	  efli	  hreyfifærni	  barna	  og	  vald	  yfir	  eigin	  líkama	  stutt	  við	  sjálfsmynd	  

þeirra	  og	  sjálfstraust.	  

3.2 Hlutverk	  kennara	  í	  námi	  barna	  

Samkvæmt	  Aðalnámskrá	  leikskóla	  (2011:38)	  er	  eitt	  af	  hlutverkum	  leikskólakennara	  að	  

styðja	  við	  nám	  barna	  í	  gegnum	  leik	  á	  margvíslegan	  hátt,	  meðal	  annars	  með	  því	  að	  skapa	  

fjölbreytt	  leikumhverfi,	  veita	  þeim	  aðgang	  að	  leikefni,	  sem	  hvetur	  þau	  til	  að	  finna	  lausnir,	  

rannsaka,	  skapa,	  gefa	  nægan	  tíma	  fyrir	  leik	  og	  nægjanlegt	  rými.	  

Nám	  og	  leikur	  er	  samofið	  að	  mati	  flestra	  sem	  vinna	  með	  leikskólabörn	  en	  nám	  og	  

leikur	  hafa	  þó	  í	  hugum	  margra	  ólíka	  merkingu.	  Þeir	  sem	  vinna	  með	  ung	  börn	  fást	  við	  að	  

flétta	  saman	  þetta	  tvennt.	  Pramling	  Samuelsson	  og	  Carlsson	  (2008)	  telja	  að	  leikur	  og	  nám	  

sé	  náttúrulegur	  hluti	  af	  lífi	  barna	  og	  þeim	  finnst	  skemmtilegast	  að	  leika.	  Leikurinn	  kemur	  

af	  sjálfu	  sér	  og	  er	  skapandi	  ferli	  þar	  sem	  áhugi	  barnsins	  ræður	  för	  en	  litið	  er	  á	  nám	  sem	  
niðurstöðu	  af	  starfi	  sem	  stýrt	  er	  af	  fullorðnum.	  Leikur	  og	  nám	  er	  oftast	  aðgreint	  í	  tíma	  og	  

rúmi.	  Þegar	  um	  ung	  börn	  er	  að	  ræða	  gera	  þau	  ekki	  greinarmun	  á	  leik	  og	  námi	  en	  þegar	  

þau	  eldast	  fara	  þau	  að	  aðgreina	  þessa	  tvo	  þætti.	  Rannsóknir	  sýna	  að	  börn	  skapa	  þekkingu	  
þegar	  þau	  leika	  sér	  (Pramling	  Samuelsson	  og	  Carlsson,	  2008).	  Af	  þessu	  má	  draga	  þá	  

ályktun	  að	  það	  sé	  ekki	  alltaf	  einfalt	  fyrir	  kennara	  að	  flétta	  saman	  leik	  og	  námi	  barna	  en	  

það	  er	  hægt	  með	  því	  að	  þekkja	  vel	  inntak	  námsefnis	  og	  leik	  barna.	  Í	  rannsókn	  (Bryndís	  

Garðarsdóttir,	  Guðbjörg	  Pálsdóttir	  og	  Hrafnhildur	  Eiðsdóttir,	  2013:58-‐59)	  þar	  sem	  skoðað	  
var	  hvernig	  leikur	  nýttist	  sem	  námsleið	  í	  stærðfræði	  glímdu	  þátttakendur	  við	  að	  finna	  

jafnvægi	  í	  aðkomu	  sinni	  að	  leik	  barnanna.	  Þeir	  þróuðu,	  á	  meðan	  á	  rannsókninni	  stóð	  með	  

sér	  vinnubrögð	  sín	  og	  hugmyndir	  um	  notkun	  á	  kennslufræðilegum	  leik	  og	  reyndu	  þannig	  

að	  finna	  jafnvægi	  milli	  þess	  sem	  stýrt	  var	  af	  kennaranum	  og	  frumkvæði	  barnsins.	  Til	  að	  ná	  

sem	  bestum	  árangri	  var	  skoðað	  hvernig	  börnin	  tókust	  á	  við	  verkefnin	  og	  hvernig	  hægt	  
væri	  að	  finna	  sameiginlega	  lausn	  á	  þeim.	  Það	  getur	  verið	  flókið	  fyrir	  kennara	  að	  sjá	  eða	  

greina	  hvenær	  börn	  leika	  og	  hvenær	  þau	  læra	  en	  það	  er	  hægt	  með	  því	  að	  þekkja	  börnin	  
og	  námsefnið	  vel	  og	  vita	  hvað	  hentar	  aldri	  þeirra	  og	  þroska.	  Fylgjast	  með	  börnunum,	  átta	  
sig	  á	  hvenær	  grípa	  þarf	  inn	  í	  leikinn	  og	  komast	  að	  sameiginlegri	  niðurstöðu.	  

Fræðimaðurinn	  Lev	  S.	  Vygotsky	  (1896-‐1934)	  fjallaði	  um	  tvö	  grundvallaratriði	  í	  leik	  
barna.	  Annað	  var	  uppruni	  og	  sköpun	  leiks	  og	  hvernig	  hann	  þróast	  og	  hitt	  var	  um	  það	  að	  

leikur	  væri	  ríkjandi	  virkni	  hjá	  ungum	  börnum.	  Niðurstaða	  hans	  var	  sú	  að	  leikur	  væri	  leið	  að	  
þroska	  barna.	  Vygotsky	  var	  gagnrýninn	  á	  hefðbundnar	  skilgreiningar	  á	  leik	  og	  hafnaði	  því	  
að	  leikur	  gæti	  verið	  skilgreindur	  eftir	  því	  hve	  mikla	  ánægju	  hann	  veitti	  barninu.	  Hans	  

hugmyndir	  voru	  að	  leggja	  frekar	  áherslu	  á	  breiðari	  og	  algengari	  merkingu	  leiks,	  þarfir	  
barnsins,	  tilhneigingu,	  hvatningu	  og	  hreyfingu	  í	  leik	  (Frost,	  Wortham	  og	  Reifel,	  2005:37-‐

38).	  

Til	  þess	  að	  útskýra	  hvernig	  nám	  barna	  fer	  fram	  í	  samskiptum	  við	  aðra	  notaði	  Vygotsky	  

hugtakið	  þroskasvæði	  (e.	  zone	  of	  proximal	  development)	  eða	  svæði	  mögulegs	  þroska.	  

Þroskasvæðið	  liggur	  að	  hans	  mati	  á	  milli	  þess	  sem	  barnið	  getur	  gert	  eitt	  og	  óstutt	  og	  
marka	  þess	  sem	  það	  getur	  með	  stuðningi	  frá	  fullorðnum	  eða	  öðrum	  þroskaðri	  einstak-‐

lingum.	  Það	  sem	  barnið	  getur	  gert	  án	  stuðnings	  er	  utan	  við	  þroskasvæði	  þess	  og	  einnig	  

það	  sem	  barn	  getur	  gert	  þó	  það	  fái	  stuðning	  frá	  fullorðnum	  eða	  öðrum	  hæfari	  einstak-‐
lingum.	  Ekki	  er	  þó	  hægt	  að	  skilja	  það	  á	  þann	  hátt	  að	  barn	  geti	  gert	  hvað	  sem	  er	  en	  ef	  við	  

veitum	  því	  stuðning	  þá	  getur	  það	  gert	  meira	  en	  þegar	  það	  fær	  engan	  stuðning.	  Samkvæmt	  
Vygotsky	  er	  leikurinn	  uppspretta	  þróunar	  og	  myndar	  þroskasvæðið.	  Hann	  telur	  jafnframt	  

að	  í	  leik	  sýni	  barn	  færni	  sem	  er	  fyrir	  ofan	  getu	  þess	  í	  daglegu	  lífi.	  Fullorðið	  fólk	  og	  aðrir	  

hæfari	  einstaklingar	  geta	  stutt	  barnið	  og	  um	  leið	  hjálpað	  því	  að	  komst	  á	  þroskasvæðið	  sitt	  
með	  því	  að	  hafa	  samskipti	  við	  það.	  Þess	  háttar	  samskipti	  eru	  krefjandi	  og	  hvetjandi	  fyrir	  

barnið	  sem	  lærir	  eitthvað	  nýtt	  og	  þroskast	  (Frost,	  Wortham	  og	  Reifel,	  2005:38-‐39).	  	  Á	  

þennan	  hátt,	  í	  samvinnu	  við	  aðra	  svo	  sem	  önnur	  börn,	  kennara	  og	  aðra	  fullorðna	  geta	  
börn	  lært	  að	  skapa	  þekkingu.	  

Niðurstöður	  í	  rannsókn	  Pramling	  Samuelsson	  og	  Johansson	  (2006:54)	  á	  tengslum	  leiks	  

og	  náms	  leikskólabarna	  benda	  til	  þess	  að	  þó	  leikur	  og	  nám	  séu	  ólíkir	  hlutir	  sé	  hægt	  að	  

segja	  að	  leikur	  og	  nám	  styðji	  við	  hvort	  annað	  þegar	  börn	  skapa	  reynslu	  sinni	  merkingu,	  
sem	  hefur	  tilgang	  fyrir	  þau.	  Þær	  nefna	  atriði	  eins	  og	  gleði,	  sköpun,	  sköpun	  merkingar	  og	  

að	  möguleika	  barna	  til	  að	  setja	  sér	  markmið	  geti	  tengst	  bæði	  leik	  og	  námi	  og	  því	  mikilvæg	  

fyrir	  hvoru	  tveggja.	  Einnig	  benda	  þær	  á	  að	  við	  tengjum	  þessa	  þætti	  auðveldlega	  við	  leik	  og	  
að	  við	  fyrstu	  sýn	  hafa	  þeir	  ekki	  bein	  tengsl	  við	  nám.	  Ef	  við	  aftur	  á	  móti	  horfum	  á	  nám	  í	  ljósi	  

nýrra	  viðhorfa,	  þar	  sem	  gert	  er	  ráð	  fyrir	  að	  börn	  læri	  best	  í	  samskiptum	  og	  samræðu,	  þar	  

sem	  forvitni	  þeirra	  og	  áhugi	  ræður	  ferðinni	  þá	  sé	  ljóst	  að	  þessir	  þættir	  séu	  mikilvægir	  fyrir	  

nám	  barna.	  

3.3 Samantekt	  

Hér	  á	  undan	  hefur	  verið	  fjallað	  um	  tengsl	  tjáningar	  og	  hreyfingar	  barna,	  orðaforða	  og	  

tjáningar	  og	  hreyfiþroska	  og	  hreyfingar.	  Þar	  kemur	  fram	  mikilvægi	  góðs	  málþroska	  og	  að	  
börn	  nota	  líkamann	  til	  að	  tjá	  sig	  og	  til	  þess	  að	  ná	  sambandi	  við	  aðra,	  orðaforði	  barna	  eykst	  

hratt	  og	  mikilvægt	  er	  að	  börn	  læri	  merkingu	  nýrra	  orða	  og	  hugtaka	  með	  því	  að	  upplifa	  
sjálf.	  Auk	  þess	  eykst	  hreyfiþroski	  barna	  með	  fjölbreyttri	  hreyfingu	  og	  góður	  hreyfiþroski	  er	  

nauðsynlegur	  til	  að	  geta	  tekið	  þátt	  í	  daglegu	  lífi.	  Einnig	  hefur	  hér	  verið	  fjallað	  um	  leikinn,	  

hreyfingu	  og	  hlutverk	  kennara	  í	  námi	  barna.	  Þar	  kemur	  fram	  að	  leikur,	  hreyfing	  og	  nám	  
ungra	  barna	  tvinnast,	  á	  margan	  hátt	  saman.	  Leikurinn	  er	  aðalnámsleið	  barna,	  hann	  er	  

margbreytilegur	  og	  skiptir	  miklu	  máli	  í	  lífi	  þeirra.	  Börn	  læra	  í	  gegnum	  leik,	  í	  samskiptum	  

við	  aðra,	  með	  stuðningi	  frá	  fullorðnum	  og	  umhverfið	  styður	  einnig	  við	  nám	  þeirra.	  Leikur	  
og	  nám	  styður	  við	  hvort	  annað	  og	  í	  leik	  skapa	  börn	  þekkingu.	  Hlutverk	  kennara	  er	  að	  

styðja	  við	  nám	  barna	  með	  því	  að	  þekkja	  námsefnið	  vel	  og	  þroska	  þeirra	  og	  leita	  lausna	  í	  

samvinnu	  við	  börnin.	  Hreyfing	  og	  hreyfileikir	  geta	  aukið	  samskiptafærni	  barna	  og	  góður	  

hreyfiþroski	  eykur	  sjálfsmynd	  þeirra.	  Í	  næsta	  kafla	  verður	  kynnt	  kennsluaðferðin	  Leikur	  að	  
læra	  og	  hvernig	  má	  nýta	  hana	  til	  að	  efla	  tjáningu	  og	  hreyfingu	  ungra	  barna.	  

4 Leikur	  að	  læra	  

Leikur	  að	  læra	  er	  kennsluaðferð	  sem	  hefur	  það	  að	  markmiði	  að	  kenna	  börnum	  á	  aldrinum	  

tveggja	  til	  tíu	  ára	  öll	  bókleg	  fög	  í	  gegnum	  leiki	  og	  hreyfingu.	  Þar	  eru	  leikir	  og	  hreyfing	  

samþætt	  við	  stærðfræði,	  bókstafa,	  hljóða,	  lita	  og	  formkennslu.	  Ekki	  er	  notast	  við	  bækur	  

heldur	  snýst	  aðferðin	  um	  að	  kenna	  ákveðin	  markmið	  eins	  og	  til	  dæmis	  liti,	  form	  og	  stafi	  í	  
gegnum	  leiki	  og	  hreyfingu.	  Höfundur	  kennsluaðferðarinnar	  er	  Kristín	  Einarsdóttir	  íþrótta-‐	  

og	  grunnskólakennari	  sem	  byrjaði	  að	  þróa	  Leikur	  að	  læra	  þegar	  hún	  var	  að	  kenna	  tveggja	  

til	  tíu	  ára	  börnum	  bókleg	  fög	  og	  íþróttir.	  Þá	  sá	  hún	  að	  börn	  sem	  áttu	  erfitt	  með	  sig	  í	  skóla-‐
stofunni	  gekk	  betur	  að	  telja,	  flokka	  og	  reikna	  í	  íþróttasalnum,	  þar	  sem	  þau	  þurftu	  að	  

hreyfa	  sig	  til	  að	  finna	  lausnir	  á	  verkefnunum.	  Allir	  sem	  koma	  að	  námi	  barna	  geta	  nýtt	  sér	  

Leikur	  að	  læra,	  almennir	  kennarar	  í	  leik-‐	  og	  grunnskólum,	  leiðbeinendur,	  sérkennarar,	  

íþróttakennarar,	  þroskaþjálfar	  og	  starfsfólk	  frístundasela.	  Hægt	  er	  að	  nota	  kennsluaðferð-‐
ina	  bæði	  úti	  og	  inni.	  Hreyfileikir	  og	  æfingar	  Leikur	  að	  læra	  eru	  í	  samræmi	  við	  það	  sem	  

börnin	  eru	  að	  læra	  í	  bóklegum	  fögum.	  í	  Leikur	  að	  læra	  er	  kennarastýrður	  leikur	  þar	  sem	  

kennarinn	  er	  virkur	  stjórnandi,	  leiðbeinir	  og	  spyr	  börnin	  spurninga.	  Hann	  er	  með	  skýr	  
vitsmunaleg	  markmið	  fyrir	  kennslustundina,	  hvað	  á	  að	  kenna	  og	  miðast	  hópleikir	  við	  þau	  

börn	  sem	  lengst	  eru	  komin	  í	  vitsmunaþroska.	  Börnin	  læra	  leik	  eða	  hreyfingu	  sem	  hentar	  
aldri	  þeirra	  og	  getu.	  Þegar	  leikurinn	  er	  búinn	  fá	  þau	  að	  leika	  með	  efniviðinn	  sem	  notaður	  
var	  í	  leiknum.	  Hjá	  yngstu	  börnum	  leikskólans	  snúast	  leikirnir	  og	  hreyfingin	  að	  mestu	  leyti	  

um	  liti	  og	  form	  en	  þegar	  börnin	  eru	  fjögurra	  ára	  er	  bætt	  við	  stærðfræði,	  hljóða	  og	  
stafakennslu.	  Markmiðið	  er	  að	  börn	  læri	  í	  gegnum	  leiki	  og	  hreyfingu	  (Leikur	  að	  læra,	  

2015).	  

4.1 Uppbygging	  Leikur	  að	  læra	  

Svo	  hægt	  sé	  að	  innleiða	  kennsluaðferð	  Leikur	  að	  læra	  í	  skóla	  eða	  leikskóla	  þarf	  að	  gerast	  

áskrifandi	  af	  vefsíðu	  sem	  heitir	  Leikur	  að	  læra.	  Á	  vefsíðunni	  eru	  hugmyndir	  að	  fjölbreytt-‐

um	  kennsluaðferðum	  sem	  ætlað	  er	  að	  brjóta	  upp	  hefðbundna	  kennslu	  og	  koma	  til	  móts	  
við	  hreyfiþörf	  barna	  úti	  og	  inni.	  Ef	  keypt	  er	  áskrift	  er	  um	  nokkrar	  leiðir	  að	  velja	  allt	  eftir	  því	  

hvað	  hentar	  hverjum	  og	  einum	  til	  dæmis	  er	  hægt	  að	  fá,	  eftir	  grunnnámskeið	  áskrift	  sem	  

inniheldur	  leiðsögn	  og	  eftirfylgni	  þegar	  verið	  er	  að	  byrja	  að	  nota	  kennsluaðferðina.	  

Kennari	  námskeiðsins	  kemur	  þá	  í	  heimsókn	  þrisvar	  yfir	  skólaárið,	  veitir	  leiðsögn	  og	  tekur	  
stöðuna	  og	  mælt	  er	  með	  að	  velja	  ákveðinn	  tengilið	  sem	  heldur	  utan	  um	  innleiðinguna	  í	  

hverjum	  skóla.	  Þegar	  skóli	  gerist	  áskrifandi	  hefur	  allt	  starfsfólk	  aðgang	  að	  vefnum	  og	  getur	  

notað	  hugmyndir	  og	  leiki	  úr	  æfingasafninu,	  horft	  á	  fræðslumyndbönd	  og	  fleira.	  

4.2 Æfingasafn	  og	  námskeið	  Leikur	  að	  læra	  

Í	  æfingasafninu	  á	  vefsíðunni	  er	  hægt	  að	  velja	  leik/æfingu	  eftir	  fagi,	  aldri	  eða	  markmiði.	  

Einnig	  er	  hægt	  að	  velja	  á	  milli	  inni-‐	  og	  útileikja	  eða	  einstaklings-‐	  og	  hópleikja.	  Nokkrir	  leikir	  
og	  æfingar	  koma	  þá	  upp	  sem	  hægt	  er	  að	  prenta	  út.	  Leikir	  sem	  heita	  10	  mín	  í	  krók	  eru	  leikir	  

sem	  þurfa	  ekki	  eins	  mikið	  pláss	  og	  eru	  þeir	  hugsaðir	  til	  að	  nota	  í	  krók	  eða	  samverustund.	  

Skiptileikir	  eru	  leikir	  þar	  sem	  börn	  þurfa	  að	  tala	  við	  hvert	  annað	  til	  þess	  að	  leikurinn	  gangi	  
upp.	  Á	  vefsíðunni	  eru	  fræðslumyndbönd	  sett	  inn	  reglulega	  þar	  sem	  sýnt	  er	  hvernig	  best	  er	  

að	  byrja,	  hvernig	  kennsluaðferðin	  hentar	  mismunandi	  aldurshópum,	  nýir	  leikir	  eru	  kynntir	  

og	  allt	  það	  sem	  kemur	  að	  gagni	  í	  leiknum.	  Einnig	  er	  á	  síðunni	  hægt	  að	  vera	  í	  hóp	  með	  

öðrum	  sem	  nota	  kennsluaðferðina	  þar	  sem	  fólk	  hittist,	  fer	  í	  nýja	  leiki,	  deilir	  reynslu	  og	  
hvetur	  hvort	  annað	  (Leikur	  að	  læra,	  2015).	  

Á	  vefsíðunni	  er	  boðið	  upp	  á	  grunnnámskeið	  þar	  sem	  farið	  er	  yfir	  þau	  gildi	  sem	  
kennsluaðferðin	  stendur	  fyrir,	  notkunarmöguleikar	  vefsíðunnar	  kynntir	  og	  einnig	  eru	  

kenndir	  leikir	  í	  stærðfræði	  og	  íslensku.	  Markmið	  námskeiðsins	  er	  að	  þátttakendur	  fái	  
verkfæri	  til	  að	  styðjast	  við	  þegar	  þeir	  hefjast	  handa	  eða	  halda	  áfram	  að	  þróa	  kennslu	  í	  

gegnum	  leiki	  og	  hreyfingu.	  Boðið	  er	  upp	  á	  fjölbreytt	  námskeið	  þar	  sem	  þátttakendum	  eru	  

sýndar	  leiðir	  til	  að	  kenna	  öll	  bókleg	  fög	  í	  gegnum	  leiki	  og	  hreyfingu.	  Mælt	  er	  með	  því	  að	  
þátttakendur	  fari	  fyrst	  á	  grunnnámskeiðið	  og	  síðan	  á	  önnur	  námskeið	  (Leikur	  að	  læra,	  

2015).	  

4.3 Náms-‐	  og	  þroskaþættir	  í	  gegnum	  Leikur	  að	  læra	  

Samkvæmt	  upplýsingum	  á	  vefsíðunni	  Leikur	  að	  læra	  (2015)	  er	  aðferðin	  þróuð	  út	  frá	  

áherslum	  í	  Aðalnámskrám	  leik-‐	  og	  grunnskóla.	  Markmið	  höfundar	  með	  aðferðinni	  er	  m.a.	  

að	  stuðla	  að	  því	  að	  brúa	  bilið	  milli	  skólastiga,	  samþætta	  námsgreinar,	  minnka	  borðvinnu	  

og	  höfða	  til	  hvers	  og	  eins.	  Leikur	  að	  læra	  á	  að	  auka	  hreyfingu	  barna,	  félagsfærni	  og	  styrkja	  

félagsleg	  tengsl	  þeirra.	  Með	  aðferðinni	  læra	  og	  upplifa	  börn	  námsefnið	  í	  gegnum	  hreyf-‐

ingu	  og	  mismunandi	  skynfæri.	  Börnin	  eru	  í	  forgrunni	  þar	  sem	  kennarinn,	  aðrir	  uppalendur	  

og	  umhverfið	  á	  stóran	  þátt	  í	  að	  hvetja	  börnin,	  búa	  þeim	  umhverfi	  og	  umgjörð	  sem	  hvetur	  

til	  náms	  út	  frá	  þroska,	  styrkleika	  og	  áhuga	  hvers	  og	  eins.	  Markmiðið	  er	  að	  vekja	  hjá	  börn-‐

unum	  áhuga	  á	  hinum	  ýmsu	  námsgreinum	  í	  gegnum	  leiki	  og	  hreyfingu.	  Hér	  verða	  skoðaðir	  

nánar	  námsþættirnir	  stærðfræði,	  íslenska/bókstafir	  og	  hljóð	  og	  litir	  og	  form	  í	  leikjum	  í	  

æfingasafni	  Leikur	  að	  læra	  sem	  ætlaðir	  eru	  yngstu	  börnum	  leikskólans.	  Ásamt	  því	  að	  

skoða	  hvernig	  þeir	  passa	  við	  þroska	  2-‐3	  ára	  barna.	  

4.3.1 Stærðfræði	  

Í	  æfingasafninu	  er	  leikur	  í	  stærðfræði	  fyrir	  yngstu	  börnin	  sem	  heitir	  Talnastubbar	  flokka	  

tölur	  þar	  sem	  kennarinn	  setur	  tölur	  í	  talnasúpu,	  börnin	  draga	  tölustaf	  úr	  fötu	  og	  flytja,	  

með	  þeim	  ferðamáta	  sem	  kennarinn	  setur	  fyrir,	  yfir	  í	  aðra	  merkta	  fötu	  sem	  á	  við	  

tölustafinn	  sem	  þau	  drógu.	  Þetta	  er	  leikur	  sem	  getur	  eflt	  vitsmunaþroska	  barna	  á	  þessum	  

aldri	  þar	  sem	  þau	  eru	  að	  læra	  að	  para	  saman	  og	  skilja	  hugökin	  meira	  og	  einn	  í	  viðbót.	  
Jafnframt	  er	  hægt	  að	  æfa	  grófhreyfingar	  barnanna	  og	  þau	  læra	  að	  fara	  eftir	  einföldum	  

fyrirmælum.	  

4.3.2 Íslenska/bókstafir	  og	  hljóð	  

Leikir	  fyrir	  yngstu	  börnin	  sem	  flokkast	  undir	  íslensku	  í	  æfnigasafninu	  eru	  fimm	  og	  allir	  

ætlaðir	  fyrir	  3	  ára	  börn.	  Finna	  stafi	  hvors	  annars,	  Hljóðaflugvélarnar,	  Hver	  á,	  hver	  á	  ?,	  

Stafablöðrur	  og	  Stafaveiðar.	  Börnin	  leita	  að	  staf	  hvors	  annars,	  segja	  hljóð	  stafa	  sinna,	  ná	  í	  
stafinn	  sinn	  eftir	  að	  hafa	  sungið	  lag	  um	  hver	  á	  stafinn,	  para	  saman	  blöðru	  merkta	  með	  staf	  
við	  hring	  á	  keilu	  með	  sama	  staf	  á	  og	  ná	  í	  stafinn	  sinn	  eða	  annarra	  úr	  stafahrúgu.	  Kennarinn	  

gefur	  í	  þessum	  leikjum	  fyrirmæli	  um	  hvað	  á	  að	  gera,	  hvernig	  ferðamáta	  eigi	  að	  nota,	  
hvaða	  hljóð	  stafurinn	  segir,	  hvaða	  staf	  hver	  á,	  hvenær	  á	  að	  skipta	  um	  blöðru	  og	  hvaða	  staf	  
á	  að	  ná	  í.	  Í	  öllum	  þessum	  leikjum	  geta	  börnin	  þjálfast	  í	  að	  þekkja	  stafinn	  sinn	  og	  stafi	  

annarra	  barna.	  Um	  þriggja	  ára	  aldurinn	  byrja	  börn	  oft	  að	  sýna	  stöfum	  áhuga	  og	  þá	  geta	  
þessir	  leikir	  æft	  þau	  í	  að	  þekkja	  stafinn	  sinn	  og	  vina	  sinna	  og	  vakið	  um	  leið	  hjá	  þeim	  áhuga	  

á	  ritmálinu.	  Á	  þessum	  aldri	  eru	  börn	  að	  byrja	  að	  nota	  fornöfn	  eins	  og	  minn,	  mig,	  þú	  og	  ég	  

þannig	  að	  málörvun	  gæti	  fólgist	  í	  að	  syngja	  lag	  um	  hver	  á	  stafinn	  og	  börnin	  svara	  með	  
fornafni.	  

4.3.3 Litir	  og	  form	  

Hægt	  er	  að	  velja	  í	  æfingasafninu	  leiki	  og	  æfingar	  fyrir	  2-‐3	  ára	  og	  þá	  koma	  upp	  5	  leikir	  sem	  

heita	  Flokkum	  liti,	  Flutningur	  með	  liti,	  Litlu	  málararnir,	  Litalínur	  og	  Marglituð	  hús.	  Í	  leikjun-‐
um	  eiga	  börnin	  að	  fara	  í	  gegnum	  mismunandi	  þrautabrautir	  með	  smáhluti	  og	  setja	  við	  

sama	  lit	  í	  hæfilegri	  fjarðlægð,	  dansa	  og	  fara	  síðan	  í	  ákveðinn	  litahring	  þegar	  tónlistin	  

stoppar	  og	  bera	  hluti	  á	  mismunandi	  hátt.	  Þessir	  leikir	  geta	  æft	  börnin	  í	  að	  þekkja	  litina,	  
þau	  hreyfa	  sig	  á	  mismunandi	  hátt	  og	  fara	  eftir	  fyrirmælum.	  Á	  þennan	  hátt	  er	  hægt	  að	  efla	  

vitsmunaþroska	  barnanna	  vegna	  þess	  að	  við	  þriggja	  ára	  aldurinn	  eiga	  þau	  að	  þekkja	  helstu	  

liti.	  Einnig	  er	  hægt	  að	  efla	  grófhreyfingar	  þeirra	  þar	  sem	  þau	  eiga	  á	  þesssum	  aldri	  að	  geta	  

skriðið	  á	  fjórum	  fótum	  og	  hermt	  eftir	  dýrum,	  hoppað	  á	  jafnfætis,	  gengið	  hratt	  og	  hægt	  og	  

tekið	  lítil	  skref	  og	  stór	  skref.	  Auk	  þess	  þjálfast	  börnin	  í	  að	  fara	  eftir	  fyrirmælum	  þar	  sem	  

þau	  eiga	  um	  þriggja	  ára	  aldurinn	  að	  sýna	  getu	  til	  að	  fara	  eftir	  reglum	  í	  leik	  og	  vita	  til	  dæmis	  

hvað	  má	  og	  hvað	  má	  ekki.	  

4.3.4 Samantekt	  

Hér	  hefur	  verið	  fjallað	  um	  námsþættina	  stærðfræði,	  íslensku/bókstafi	  og	  hljóð	  og	  liti	  og	  

form	  í	  leikjum	  í	  æfingasafni	  Leikur	  að	  læra	  sem	  ætlaðir	  eru	  börnum	  á	  aldrinum	  2-‐3	  ára	  og	  

skoðað	  hvernig	  þeir	  eiga	  við	  þroska	  barna	  á	  þessum	  aldri.	  Leikirnir	  efla	  skilning	  á	  stærð-‐
fræðilegum	  hugtökum	  eins	  og	  að	  para	  saman	  og	  skilja	  einföld	  hugtök.	  Börnin	  læra	  að	  

þekkja	  stafi	  og	  hljóð	  bókstafa	  sem	  getur	  aukið	  áhuga	  þeirra	  á	  ritmálinu	  og	  þau	  læra	  um	  

helstu	  liti	  og	  form.	  Allir	  leikirnir	  efla	  hreyfingu	  barna	  og	  þjálfa	  þau	  í	  að	  fara	  eftir	  fyrir-‐
mælum.	  Í	  næsta	  kafla	  verður	  skoðað	  betur	  hvernig	  hægt	  er	  að	  efla	  tjáningu	  og	  hreyfingu	  

ungra	  barna	  með	  leikjum	  úr	  æfingasafni	  Leikur	  að	  læra.	  

4.4 Leikur	  að	  læra	  sem	  leið	  til	  að	  efla	  tjáningu	  og	  hreyfingu	  ungra	  barna	  

Hægt	  er	  efla	  tjáningu	  ungra	  barna	  með	  Leikur	  að	  læra	  til	  dæmis	  í	  leikjum	  sem	  flokkast	  
undir	  íslensku	  í	  æfingasafninu.	  Börnin	  þurfa	  að	  segja	  hvaða	  staf	  þau	  eiga	  í	  leiknum	  Hver	  á,	  

hver	  á	  ?	  og	  þannig	  tjá	  þau	  sig	  og	  læra	  stafinn	  sinn	  um	  leið.	  Í	  leiknum	  sem	  heitir	  Litlu	  
málararnir	  eiga	  börnin	  að	  tjá	  sig	  með	  hreyfingunni	  á	  þann	  hátt	  að	  ákveðinn	  líkamshluti	  er	  
pensill	  sem	  á	  að	  mála	  ákveðinn	  hlut.	  Allir	  leikirnir	  krefjast	  mikillar	  og	  fjölbreyttrar	  hreyf-‐

ingar	  þar	  sem	  börnin	  eiga	  að	  nota	  mismunandi	  ferðamáta	  til	  að	  komast	  á	  milli	  staða,	  fara	  í	  
gegnum	  þrautabrautir	  og	  hreyfa	  sig	  á	  ákveðinn	  hátt.	  Leikirnir	  byggjast	  á	  því	  að	  verið	  er	  að	  
leggja	  inn	  ákveðin	  námsmarkmið,	  liti,	  stafi,	  tölur	  og	  margs	  konar	  hreyfingu	  og	  börnin	  eiga	  

að	  fara	  eftir	  fyrirmælum	  kennara.	  

Það	  er	  margt	  sem	  yngstu	  börnin	  í	  leikskólanum	  geta	  lært	  í	  gegnum	  þessa	  leiki	  eins	  og	  

til	  dæmis	  ýmis	  hugtök	  og	  orð	  sem	  auka	  orðaforða	  þeirra.	  Þau	  þjálfast	  í	  að	  fara	  eftir	  fyrir-‐

mælum	  og	  leysa	  verkefni.	  Það	  er	  hægt	  að	  auka	  samvinnu	  barnanna	  og	  þjálfa	  þau	  í	  að	  

skiptast	  á	  en	  það	  er	  eitthvað	  sem	  börnin	  þurfa	  að	  æfa	  sig	  í	  þar	  sem	  þau,	  á	  þessum	  aldri	  
eru	  farin	  að	  leika	  sér	  meira	  saman.	  Leikur	  að	  læra	  getur	  verið	  leið	  í	  leikskólanum	  til	  að	  efla	  

hreyfiþroska	  barna	  þar	  sem	  þau	  æfast	  í	  að	  nota	  líkamann	  á	  margs	  konar	  hátt	  með	  því	  að	  

fara	  á	  milli	  stöðva	  á	  mismunandi	  hátt.	  Þau	  ná	  valdi	  á	  hreyfingum	  sínum	  og	  reyna	  við	  hinar	  
ýmsu	  þrautir	  í	  leikjunum.	  

5 Niðurstöður	  og	  umræða	  

Tilgangur	  verkefnisins	  var	  að	  varpa	  ljósi	  á	  gildi	  leiks	  og	  hreyfingar	  fyrir	  nám	  ungra	  

barna	  og	  skoða	  hvernig	  kennsluaðferðin	  Leikur	  að	  læra	  getur	  verið	  leið	  til	  þess	  að	  efla	  

tjáningu	  og	  hreyfingu	  ungra	  barna.	  Eftir	  að	  hafa	  skoðað	  hvernig	  börn	  læra	  í	  gegnum	  leik	  

og	  hreyfingu	  er	  ég	  sannfærðari	  um	  gildi	  leiks	  fyrir	  nám	  og	  þroska	  ungra	  barna.	  Að	  börn	  
læri	  best	  í	  gegnum	  leik	  og	  í	  samskiptum	  við	  aðra.	  Þetta	  er	  í	  takt	  við	  álit	  Pramling	  

Samuelsson	  og	  Johansson	  (2006)	  á	  mikilvægi	  leiks	  í	  lífi	  barna	  fyrir	  nám	  og	  skining	  þar	  sem	  

þær	  álíta	  að	  í	  leik	  hafi	  börn	  samskipti	  sín	  á	  milli,	  þau	  séu	  skapandi	  og	  læri	  í	  leik	  að	  skilja	  
heiminn	  í	  kringum	  sig.	  Einnig	  tel	  ég	  að	  börn	  geti	  lært	  mikið	  í	  gegnum	  hreyfingu	  og	  leiki	  

eins	  og	  Moen	  og	  Jacobsen	  (2007)	  benda	  á	  bæði	  með	  því	  að	  hreyfa	  sig	  frjálst	  og	  með	  því	  að	  

læra	  hreyfileiki	  en	  á	  þann	  hátt	  æfast	  þau	  samskiptum,	  að	  umgangast	  aðra	  og	  verða	  fimari.	  

Hreyfing	  er	  mikilvæg	  í	  öllum	  þroska	  barna	  og	  tengist	  leik	  þeirra	  og	  námi.	  Leikur	  að	  

læra	  er	  kennarastýrt	  námsefni	  með	  leikjum	  og	  hreyfingu	  sem	  hægt	  er	  að	  nota	  til	  að	  efla	  
ákveðna	  námsþætti.	  Í	  gegnum	  reynslu	  mína	  af	  starfi	  á	  leikskóla	  þar	  sem	  eru	  ung	  börn	  var	  

ég	  ekki	  viss	  um	  að	  kennarastýrður	  leikur	  væri	  það	  sem	  hentaði	  sem	  námsleið	  fyrir	  þau.	  
Eftir	  að	  hafa	  skoðað	  námsefnið	  Leikur	  að	  læra	  mun	  ég	  sannarlega	  getað	  notað	  leiki	  og	  
æfingar	  úr	  því	  til	  að	  vinna	  að	  ákveðnum	  námsmarkmiðum	  og	  auka	  almenna	  hreyfifærni	  

yngstu	  barnanna.	  Ég	  tel	  best	  að	  ná	  námsmarkmiðum	  2-‐3	  ára	  barna	  í	  leikjum	  og	  hreyfingu	  
Leikur	  að	  læra	  með	  því	  að	  hafa	  efniviðinn	  í	  boði,	  hlusta	  eftir	  því	  hvað	  vekur	  áhuga	  

barnanna	  og	  vinna	  saman	  með	  þeim	  í	  að	  finna	  lausnir	  (Bryndís	  Garðarsdóttir,	  Guðbjörg	  

Pálsdóttir	  og	  Hrafnhildur	  Eiðsdóttir,	  2013:58-‐59).	  Fara	  til	  dæmis	  í	  leik	  í	  stuttan	  tíma	  og	  sjá	  

hvað	  gerist	  eftir	  það,	  halda	  þau	  áfram	  eða	  búa	  þau	  til	  nýjan	  leik?	  Og	  vinna	  út	  frá	  því	  með	  
námsmarkmiðin.	  Gott	  væri	  einnig	  að	  mínu	  mati	  að	  hafa	  aldursblandaða	  hópa	  í	  leikjunum,	  

þannig	  gætu	  yngri	  lært	  af	  þeim	  eldri	  sem	  er	  í	  anda	  kenninga	  Vygotsky	  um	  að	  í	  samvinnu	  
við	  eldri	  börn	  og	  fullorðna	  læri	  börn	  að	  skapa	  þekkingu	  (Frost,	  Wortham	  og	  Reifel,	  

2005:38-‐39).	  Til	  þess	  að	  efla	  hreyfifærni	  væri	  hægt	  að	  láta	  börnin	  færa	  sig	  á	  milli	  staða	  á	  

mismunandi	  hátt	  í	  mörgum	  daglegum	  aðstæðum	  eins	  og	  til	  dæmis	  á	  leið	  sinni	  á	  leiksvæði	  

og	  þannig	  nýta	  aðferðir	  Leikur	  að	  læra.	  Á	  þann	  hátt	  er	  hægt	  að	  auka	  sjálfsmynd	  þeirra	  eins	  
og	  kemur	  fram	  hjá	  Gundersen	  (1993:20)	  þar	  sem	  bent	  er	  á	  að	  leikir	  sem	  efli	  hreyfifærni	  

barna	  geti	  aukið	  sjálfsmynd	  þeirra.	  

Það	  eru	  mörg	  námsmarkmið	  sem	  þarf	  að	  huga	  að	  hjá	  yngstu	  börnum	  leikskólans	  og	  

þau	  eru	  að	  læra	  mikið	  um	  samskipti	  og	  skilning.	  Leikur	  að	  læra	  er	  námsefni	  sem	  sam-‐

þættir	  leiki	  og	  hreyfingu	  við	  stærðfræði,	  bókstafa,	  hljóða,	  lita	  og	  formkennslu.	  Hægt	  er	  að	  

auka	  með	  leikjunum	  tjáningu	  og	  hreyfingu	  ungra	  barna	  allt	  eftir	  því	  hvaða	  efni	  kennarinn	  

ákveður	  að	  nota	  og	  hvernig.	  Börnin	  læra	  leiki	  og	  reglur,	  hreyfa	  sig	  mikið	  á	  ýmsan	  hátt	  og	  
efla	  styrk	  og	  þol.	  

6 Lokaorð	  

Í	  mörgum	  leikskólum	  er	  mikið	  til	  af	  námsefni	  sem	  verið	  er	  að	  nota	  í	  mismiklum	  mæli.	  Með	  

auknum	  kröfum	  um	  formlegt	  nám	  hjá	  ungum	  börnum	  og	  meira	  framboði	  af	  tilbúnum	  

verkefnapökkum	  skiptir	  máli	  að	  velja	  námsefni	  vel	  og	  skoða	  innihald	  og	  markmið.	  

Nauðsynlegt	  er	  að	  vera	  gagnrýninn	  og	  nota	  reynslu	  sína	  og	  þekkingu	  til	  að	  meta	  hvaða	  
efni	  á	  að	  nota	  þar	  sem	  tíminn	  með	  yngstu	  börnum	  leikskólans	  er	  dýrmætur	  og	  huga	  þarf	  

vel	  að	  öllum	  þroska	  þeirra.	  

Eftir	  að	  hafa	  skoðað	  og	  séð	  hversu	  leikur	  er	  mikilvægur	  í	  námi	  og	  þroska	  ungra	  barna	  

er	  ég	  sannfærð	  um	  mikilvægi	  þess	  að	  rýna	  beri	  vel	  í	  það	  námsefni	  sem	  ungum	  börnum	  er	  

boðið	  upp	  á	  í	  leikskólanum.	  Ég	  tel	  skipta	  miklu	  máli	  að	  þekkja	  vel	  þroska	  barnanna,	  stýra	  
leiknum	  án	  þess	  að	  hafa	  áhrif	  á	  frumkvæði	  þeirra	  og	  finna	  lausnir	  með	  þeim.	  Gildi	  leiks	  og	  

hreyfingar	  fyrir	  nám	  ungra	  barna	  er	  ótvírætt.	  Markmið	  ritgerðarinnar	  var	  að	  varpa	  ljósi	  á	  
það	  og	  kynnast	  kennsluaðferðinni	  Leikur	  að	  læra	  sem	  kom	  í	  ljós	  að	  getur	  að	  einhverju	  leiti	  
eflt	  tjáningu	  og	  hreyfingu	  ungra	  barna.	  Námsefnið	  er	  kennarastýrður	  leikur	  sem	  snýst	  um	  

að	  kenna	  ákveðin	  námsmarkmið.	  Í	  því	  eru	  hugmyndir	  sem	  hægt	  er	  að	  nota	  á	  margvíslegan	  
hátt	  eftir	  því	  hvað	  hentar	  aldri	  og	  þroska	  barnanna.	  Ég	  er,	  eftir	  að	  hafa	  rýnt	  í	  námsefnið	  
komin	  vel	  á	  veg	  með	  að	  skilja	  hvernig	  hægt	  er	  að	  nota	  Leikur	  að	  læra	  með	  ungum	  börnum	  

og	  veit	  hvaða	  námsþætti	  það	  eflir	  þannig	  að	  ég	  get	  notað	  það	  markvisst	  í	  starfi	  mínu	  sem	  
leikskólakennari.	  

Með	  þessari	  ritgerð	  vonast	  ég	  til	  að	  auðveldara	  verði	  fyrir	  aðra	  leikskólakennara	  að	  

gera	  upp	  við	  sig	  hvort	  Leikur	  að	  læra	  geti	  verið	  námsefni	  sem	  hentar	  yngstu	  börnum	  leik-‐

skólans.	  

